
МОНГОЛ УЛСЫН ИХ ХУРЛЫН 2019 ОНЫ ХАВРЫН ЭЭЛЖИТ ЧУУЛГАНЫ  

ТӨРИЙН БАЙГУУЛАЛТЫН БАЙНГЫН ХОРООНЫ 6 ДУГААР САРЫН 
18-НЫ ӨДӨР /МЯГМАР ГАРАГ/-ИЙН ХУРАЛДААНЫ ТОВЬЁГ

Монгол Улсын Их Хурлын 2019 оны хаврын ээлжит чуулганы 
Төрийн байгуулалтын байнгын хорооны 6 дугаар сарын 
18-ны өдөр /Мягмар гараг/-ийн хуралдааны 

товч тэмдэглэл

Төрийн байгуулалтын байнгын хорооны дарга С.Бямбацогт ирц, хэлэлцэх асуудлыг танилцуулж, хуралдааныг даргалав. 

Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 17 цаг 08 минутад Төрийн ордны “Их Эзэн Чингис хаан” танхимд эхлэв. 

Тасалсан: О.Баасанхүү, Ж.Батзандан, Б.Наранхүү, Л.Оюун-Эрдэнэ, О.Содбилэг, Д.Хаянхярваа, М.Энхболд, Д.Эрдэнэбат, Ж.Эрдэнэбат.

Нэг. Ёс зүйн дэд хорооны дарга сонгох тухай асуудал
Хуралдаанд Төрийн байгуулалтын байнгын хорооны ажлын албаны ахлах зөвлөх Ж.Бямбадулам, референт Б.Золбоо нар байлцав.
Улсын Их Хурлын гишүүн, Улсын Их Хурал дахь Монгол Ардын намын бүлгийн дарга Д.Тогтохсүрэн Улсын Их Хурлын гишүүн Б.Бат-Эрдэнийг Ёс зүйн дэд хорооны даргад нэр дэвшүүлж байгаа тухай саналаа танилцуулав.

Нэр дэвшигчтэй холбогдуулан Улсын Их Хурлын гишүүдээс асуулт гараагүй болно.

Улсын Их Хурлын гишүүн Ж.Мөнхбат, Г.Занданшатар нар үг хэлэв.

С.Бямбацогт: Улсын Их Хурлын гишүүн Бадмаанямбуугийн Бат-Эрдэнийг Ёс зүйн дэд хорооны даргаар сонгохыг дэмжье гэсэн санал хураалт явуулъя. 

Зөвшөөрсөн:                        10
Татгалзсан:                           0
Бүгд:                                     10
100 хувийн саналаар дэмжигдлээ.

Байнгын хорооны дарга С.Бямбацогт “Дэд хорооны даргыг сонгох тухай” Байнгын хорооны тогтоолын төслийг уншиж танилцуулав. 

Байнгын хорооны тогтоолын төсөлтэй холбогдуулан Улсын Их Хурлын гишүүдээс асуулт, санал гараагүй болно. 

С.Бямбацогт: “Дэд хорооны дарга сонгох тухай” Байнгын хорооны тогтоолын төслийг баталъя гэсэн санал хураалт явуулъя. 

Зөвшөөрсөн:                        10
Татгалзсан:                           0
Бүгд:                                     10
100 хувийн саналаар Байнгын хорооны тогтоол батлагдлаа.

Хуралдаан 10 минут үргэлжилж, 19 гишүүнээс 10 гишүүн ирж, 52.6 хувийн ирцтэйгээр 17 цаг 18 минутад өндөрлөв.


 Тэмдэглэлтэй танилцсан:

 ТӨРИЙН БАЙГУУЛАЛТЫН БАЙНГЫН 

 ХОРООНЫ ДАРГА




С.БЯМБАЦОГТ

 Тэмдэглэл хөтөлсөн:

 ПРОТОКОЛЫН АЛБАНЫ 

 ШИНЖЭЭЧ






П.МЯДАГМАА
МОНГОЛ УЛСЫН ИХ ХУРЛЫН 2019 ОНЫ ХАВРЫН ЭЭЛЖИТ ЧУУЛГАНЫ 
 ТӨРИЙН БАЙГУУЛАЛТЫН БАЙНГЫН ХОРООНЫ 6 ДУГААР САРЫН 18-НЫ
ӨДӨР /МЯГМАР ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

С.Бямбацогт: Эрхэм гишүүдийнхээ энэ өдрийн амгаланг айлтгая. Байнгын хорооны гишүүдийн ирц бүрдсэн байна. Төрийн байгуулалтын байнгын хорооны 6 дугаар сарын 18-ны өдрийн хуралдааныг нээснийг мэдэгдье. Ирц ирвэл зохих 19 гишүүнээс 10 гишүүн хүрэлцэн ирж, ирц 52.6 хувьтай байна. 
Байнгын хорооны хуралдаанаар хэлэлцэх асуудлыг танилцуулъя. 

Нэг асуудал байгаа. Дэд хорооны даргыг сонгох тухай асуудал. 

Хэлэлцэх асуудалтай холбогдуулж өөр саналтай гишүүд байна уу? Алга байна. 

Хэлэлцэх асуудлыг баталъя. Хэлэлцэх асуудалдаа оръё. Дэд хорооны даргыг сонгох тухай асуудлыг хэлэлцэн Улсын Их Хурлын чуулганы хуралдааны дэгийн тухай хуулиас 15.5-д Дэд хорооны даргыг харьяалах Байнгын хорооны хуралдаанаар ил санал хураалт явуулж олонхын саналаа сонгож Байнгын хороо тогтоол гаргана гэсэн ийм дэгийн хуультай. 

Дэд хороонд нэр дэвшүүлэх асуудлыг Улсын Их Хурал дахь Монгол ардын намын бүлгийн дарга Тогтохсүрэн танилцуулна. 

Д.Тогтохсүрэн: Гишүүдийнхээ өдрийн амгаланг айлтгая. Улсын Их Хурлын Ёс зүйн дэд хорооны даргаар ажиллаж байсан Бямбацогт гишүүн Төрийн байгуулалтын байнгын хорооны дарга болоод Ёс зүйн дэд хорооны даргаасаа чөлөөлөгдөх хүсэлт гаргасан. 

Энэ хүсэлтийн дагуу өнөөдөр чөлөөлж оронд нь Ёс зүйн дэд хорооны гишүүнээр сая сонгогдсон Улсын Их Хурлын гишүүн Бадмаанямбуугийн Бат-Эрдэнийг Ёс зүйн хорооны даргад нэр дэвшүүлж байгаа юм. 

Бат-Эрдэнэ гишүүний тухайд бол Улсын Их Хуралд 4 сонгогдсон, Их Хурлын туршлагатай гишүүн учраас Ёс зүйн хорооны даргыг удирдаж авч явах чадвартай гэж ингэж үзэж нэрийг нь дэвшүүлж байгаа юм. 

С.Бямбацогт: Тогтохсүрэн даргад баярлалаа. Тогтохсүрэн даргын нэр дэвшүүлсэн асуудалтай холбогдуулан асуух асуулттай гишүүд байна уу? 

Нэр дэвшигчийг дуудъя Бат-Эрдэнэ гишүүнийг. 

Асуух асуулт алга байна. Нэр дэвшүүлсэн асуудалтай холбогдуулж болон нэр дэвшигчтэй холбоотойгоор үг хэлэх гишүүд байвал нэрсээ өгнө үү. Үг хэлэх гишүүн Занданшатар даргын нэрийг оруулъя. Мөнхбат гишүүн, Занданшатар гишүүн. 

Мөнхбат гишүүний микрофоныг өгье. 

Ж.Мөнхбат: Улсын Их Хурлын Ёс зүйн дэд хорооны даргад нэр дэвшиж байгаа Бат-Эрдэнэ гишүүндээ баяр хүргэж амжилт хүсье. Тэгээд энэ хороо бол хариуцлагатай чухал хороо. Би бол Улсын Их Хурлын гишүүдийн дэгийг сахиулах ёстой, ёс суртахууны зарчмыг нь сахиулах ёстой. Улсын Их Хурлын нэр хүндийг өндөрт өргөхөд энэ хороо бол их чухал үүрэгтэй. Ийм хороо гэж ойлгож байгаа. Тэгээд өнөөдөр ард түмэн юу хүсэж хүлээж байна. Төрөөс тэр төлөөллөө болгоод сонгоод томилоод явуулсан Улсын Их Хурлын гишүүд гээд нөхдүүдийг ямар байгаасай, ямар зарчимтай байгаасай гэдгийг ард түмэн яаж хүсэж байна гэдгийг асууж, сонсож тэгээд энэ шахалт шаардлагыг тавьж ингэж Улсын Их Хуралд үйл ажиллагааг нь улам сайжруулж ирц бүрдэх асуудлаас болоод уг нь одоо их аятайхан болоод л байна. 

Хуучин их зовлонтой байлаа шүү дээ. Төгөлдөр хуур тоглодог гээд 12-16 онд зөндөө л ярьсан. Нэг гишүүн 5, 10 гишүүний кноп дараад явдаг байсан. Тэр нь больсон. Одоо хурууны хээгээр ирцээ өгдөг, хурууны хээгээр санал өгдөг болсон. Тэгээд олон сахилга хариуцлагыг сайжруулах, ёс суртахууныг сайжруулах ийм дэгийн хуулийг баримтлуулах шаардлага байгаа. Тэгээд энэ дээр одоо ард түмнийхээ хүсэлт хүлээлтэд үндэслэн шахалт, шаардлагыг нь тавьж хариуцлагатай сайн ажиллаарай гэдгийг Бат-Эрдэнэ гишүүндээ хэлье. 

Монголын ард түмэн одоо Бат-Эрдэнэ гишүүнийг хүндэтгэж, Монгол Улсын Ерөнхийлөгчид нэр дэвшүүлж ард түмний талын саналыг авсан хүн шүү дээ. Тэгээд тэр итгэл одоо ч гэсэн хэвээрээ байгаа. Тийм учраас хариуцлагатай сайн ажиллаарай гэдгийг Бат-Эрдэнэ гишүүндээ хэлье. 

Амжилт хүсье. 

С.Бямбацогт: Занданшатар дарга. 

Г.Занданшатар: Улсын Их Хурлын нэр хүнд ёс зүйн шаардлагатай уялдаж жаахан сул байгаа. Яг энэ үед төрд итгэх итгэлийг нэмэгдүүлэхээр ёс зүйн шинэ шаардлага, ёс зүйн хэм хэмжээг мөрдөж ажиллах зайлшгүй шаардлагатай. Бат-Эрдэнэ гишүүн бол бас Монгол ёс жудаг, өв уламжлалыг тээгч Монгол бөхийн соёлыг түгээн дэлгэрүүлэх үүрэгтэй их аварга хүн. 

Монгол төрд ч гэсэн ёс жудаг, ёс зүйн зарчмыг мөрдүүлэх эрэмбэ дарааг мэдрүүлэх дэг журмыг сахиулахад энэ шинэ сонгогдож байгаа даргын үүрэг их. Ийм учраас энэ Улсын Их Хурлын гишүүдэд тавигдах ёс зүйн шаардлагыг дэг журам, дэг ёсыг сахиулахад ирцээс авхуулаад цаашдын шаардлагыг хангахад Ёс зүйн дэд хорооны даргын үүрэг роль улам их болно. Улсын Их Хурлын гишүүдийн ёс зүйн дүрмийг шинэчлэн боловсруулагдаад ёс зүйн дэд хороонд хүргэгдсэн байгаа. Бас төрийн албаны ёс зүйн сахилга хариуцлагын хууль боловсрогдоод байгаа. Энэ ажлыг батлан дааж мөрдүүлэхээс Ёс зүйн дэд хорооны ажил эхэлнэ. Тэгээд энэ ажлыг бол дөрвөн удаа сонгогдсон, Монгол Улсын Ерөнхийлөгчөөр нэр дэвшсэн Монголын ёс жудаг, өв уламжлалын чиглэлээр судалгаа хийж энэ чиглэлийн хууль гаргахаар ажиллаж байгаа ийм гишүүн ахалж ажиллахаар болж байгаад баяртай байна. 

Тэгээд ажлын өндөр амжилт хүсье. Энэ ажлыг тууштай хэрэгжүүлж Улсын Их Хурлын дэг үргэлж дээшилнэ гэдэгт итгэж байна. 

С.Бямбацогт: Гишүүд үг хэлж дууслаа. Одоо санал хураалт явуулъя. 

Улсын Их Хурлын Ёс зүйн дэд хорооны даргаар Бадмаанямбуугийн Бат-Эрдэнийг сонгоё гэсэн томьёоллоор санал хураалт явуулъя. 

Санал хураалтад 10 гишүүн оролцсоноос 100 хувийн саналаар Бадмаанямбуугийн Бат-Эрдэнэ гишүүнийг дэмжье гэсэн санал дэмжигдэж байна. 

Ингээд Дэд хорооны даргыг сонгох тухай асуудал, Байнгын хорооны тогтоолын төслийг уншиж танилцуулна. 

Улсын Их Хурлын Байнгын хорооны тогтоол. 

Дэд хорооны даргыг чөлөөлөх, сонгох тухай Монгол Улсын Их Хурлын тухай хуулийн 24 дүгээр зүйлийн 24.10 дахь хэсэг Монгол Улсын Их Хурлын чуулганы хуралдааны дэгийн тухай хуулийн 15 дугаар зүйлийн 15 дахь хэсэг санал хураалтын дүнг үндэслэн Төрийн байгуулалтын байнгын хорооноос тогтоох нь. 

Улсын Их Хурлын ёс зүйн дэд хорооны даргаас чөлөөлөгдөх хүсэлтээ гаргасан тул Ёс зүйн дэд хорооны даргаас Сандагийн Бямбацогтыг чөлөөлсүгэй. 

Хоёр.Ёс зүйн дэд хорооны даргаар Улсын Их Хурлын гишүүн Бадмаанямбуугийн Бат-Эрдэнийг сонгосугай. 

Байнгын хорооны тогтоолыг уншиж танилцууллаа. Тогтоолтой холбогдуулан саналтай гишүүд байна уу. Алга байна. 

Байнгын хороонд оруулж байгаа тогтоолын төслийг дэмжье гэсэн санал хураалт явуулъя. 

Санал хураалт 10 гишүүн оролцож, 100 хувийн саналаар Байнгын хорооны тогтоолын төслийг баталлаа. 

Байнгын хорооны даргыг сонгох тухай Байнгын хорооны тогтоолын төслийг хэлэлцэж дууслаа. Гишүүддээ баярлалаа. 

Энэ өдрийн хуралдааны хэлэлцэх асуудал дууссан тул Байнгын хорооны хуралдааныг хаасныг мэдэгдье. 

Бат-Эрдэнэ гишүүнд Ёс зүйн дэд хорооны даргаар сонгогдсонд нийт гишүүдийнхээ өмнөөс баяр хүргэж амжилт хүсье. 


Дууны бичлэгээс буулгасан:

ПРОТОКОЛЫН АЛБАНЫ

ШИНЖЭЭЧ



      
П.МЯДАГМАА 

